
                           Stručna služba općinskog vijeća i općinskog načelnika            

Broj: 01/1-02-189/18                                                                                        PRIJEDLOG
Ilijaš, 30.01.2018. godine

Z A P I S N I K
sa 16. (šesnaeste) sjednice Općinskog vijeća Ilijaš, održane dana 30.01.2018. godine, sa
početkom u 10:00h. 

Šesnaestom  sjednicom  Općinskog  vijeća  Ilijaš  predsjedavao  je  predsjedavajući
g-din Mahir Dević.
Prisutni vijećnici:
RB. IME I PREZIME

SDA
1 MAHIR DEVIĆ 
2 ANEL BUMBULOVIĆ
3 MUAMER DERVIŠEVIĆ
4 ALMA OMEROVIĆ
5 MEHMED SINANOVIĆ
6 ADEM ALIĆ 
7 SAUDIN DURMIĆ
8 ARMIN MATORUGA
9 -

10 HALID DIZDAREVIĆ
11 RASIM ŠEHIĆ
12 MELISA MATORUGA
13 -

SDP
14 ALAN ŠERAK
15 -
16 MIRSAD OSMANOVIĆ

SBB-FAHRUDIN RADONČIĆ
17 AKIF BEŠLIJA
18 SEAD ŠEHIĆ

BPS-SEFER HALILOVIĆ
19 MUHAMED HANDŽIĆ
20 ALMIR ŠPIODIĆ

GS
21 EDHEM HASANOVIĆ 
22 ASIM MUJIĆ

SAMOSTALNI VIJEĆNIK
23 SEMIR DIZDAREVIĆ 

LDS
24 MEHO DŽINDO

STRANKA ZA SREDNJE
25 -

Odsutni vijećnici:
1. Semir Dedić
2. Alen Hasković
3. Damir Filipović i 
4. Besim Gljiva

Prisutni gosti:
1. Nermina Durić-Kahvedžić- Radio Ilijaš
2. TV Vogošća
3. TV SA
4. Mehmed Smajlović – predsjednik Savjeta MZ Mrakovo
5. Mirsad Hamzić - predsjednik Savjeta MZ Malešići
6. Meho Mešetović – predsjednik Savjeta MZ Ilijaš Grad
7. Amir Halilović – komandir Policijske stanice Ilijaš – VII PU
8. Volonteri: Samir Fazlić, Merisa Hasečić, Amel Tabaković, Meldina Buko i Nejra 

Ćosić

Ostali prisutni:
1. Meliha Avdibegović – pomoćnik načelnika
2. Sanja Zagorac-Jozić – pomoćnik načelnika
3. Sadeta Brkić – pomoćnik načelnika 
4. Merima Osmanović – pomoćnik načelnika
5. Nijaz Spahić – pomoćnik načelnika
6. Aziz Fazlić – pomoćnik načelnika
7. Ilda Kahriman – sekretar OV-a Ilijaš
8. Muvedeta Fazlić – šef odsjeka u Službi za opću upravu i lokalnu samoupravu
9. Nermina Avdukić – stručni saradnik za informacije
10.Jasmin Šuvalija – stručni saradnik Operativnog centra i koordinator za deminiranje 

u Službi CZ Ilijaš
11.  Đenan Suša – IT administrator 
12.  Maida Habibović - zapisničar

MAHIR DEVIĆ – predsjedavajući

Prije  nego  što  je  otvorio  sjednicu  pročitao  je  pozivnicu  za  obilježavanje  5.  februara
(dan masakra građana Sarajeva na pijaci Markale) i pozvao sve vijećnike da prisustvuju
Komemorativnoj  sjednici  u  Narodnom  pozorištu  Sarajevo  u  ponedjeljak,  05.02.2018.
godine u 10:30h. Predviđeno je da sjednica traje do 11:00h. Nakon sjednice, u 11:30h,
polaganjem cvijeća na spomen obilježje na pijaci Markale i prigodni program koji će se
obilježiti  Dan sjećanja na sve stradale građane Sarajeva u periodu opsade 1992-1995.
godine i 24. godišnjicu masakra građana na pijaci Markale, kada su poginula 68 i ranjena
142 naša sugrađanina. 

Otvorio je sjednicu i konstatovao da postoji kvorum za odlučivanje (prisutan 21 vijećnik).

Zatim je dao na razmatranje zapisnik sa 15. sjednice OV-a.

Primjedbi  na zapisnik nije bilo,  pa je  Općinsko vijeće jednoglasno usvojilo  zapisnik sa
15. sjednice OV-a Ilijaš. 

Predsjedavajući je upoznao vijećnike da je u Prijedlogu dnevnog reda došlo do tehničke
greške, kod Prijedloga Odluke o utvrđivanju raspona cijena za neizgrađeno građevinsko
zemljište  prema  zonama  građevinskog  zemljišta  u  općini  Ilijaš  za  2018.  godinu,  gdje
umjesto 2017. godina treba da stoji 2018 godina. 

Kada je u pitanju dnevni red, predložio je da se tačka 15. Informacija o stanju kriminaliteta,
javnog reda i mira i saobraćaja na području općine Ilijaš za 2017. godinu razmatra kao 4.
tačka dnevnog reda, a ostale se pomjeraju za jedno mjesto unaprijed. 

Obzirom da primjedbi i prijedloga više nije bilo, OV-e jednoglasno usvojilo slijedeći 

                                                         DNEVNI RED

1. Vijećnička pitanja i inicijative
2. Izvještaj o realizaciji zaključaka sa 15. sjednice
3. Izvještaj o realizaciji Programa rada Općinskog vijeća Ilijaš za 2017. godinu
4. Informacija  o  stanju  kriminaliteta,  javnog  reda  i  mira  i  saobraćaja  na  području

općine Ilijaš za 2017. godinu. 
5. Izvještaj o rješavanju upravnih stvari u upravnom postupku za 2017. godinu
6. Prijedlog  Odluke  o  visini  bazne  cijene  za  određivanje  naknade  za  uređenje

građevinskog zemljišta na području općine Ilijaš za 2018. godinu
7. Prijedlog Odluke o utvrđivanju prosječne konačne građevinske cijene 1m2 korisne

stambene površine u stambenoj izgradnji na području općine Ilijaš za 2018. godinu
8. Prijedlog Odluke o utvrđivanju raspona cijena za neizgrađeno građevinsko zemljište

prema zonama građevinskog zemljišta u općini Ilijaš za 2017. godinu
9. Prijedlog Odluke o visini komunalnih taksa
10.Prijedlog Odluke o dodjeli javnih priznanja općine Ilijaš za 2017. godinu
11. Prijedlog Odluke o izmjeni Odluke o zonama sanitarne zaštite i zaštitnim mjerama

za izvorište Junakovac
12.Prijedlog Izmjena Odluke o pristupanju izradi Izmjena i dopuna Regulacionog plana

Banovac
13.Prijedlog Odluke o davanju saglasnosti za raskid ugovora 
14.Prijedlog Rješenja o:

a) razrješenju člana Komisije za statut i propise
b) izboru člana Komisije za statut i propise
c)  razrješenju  člana,  a  time  i  predsjednika  Komisije  za  prostorno  uređenje,  
stambeno-komunalne poslove i ekologiju
d) izboru člana, a time i predsjednika Komisije za prostorno uređenje, stambeno-
komunalne poslove i ekologiju
e) razrješenju člana Komisije za mlade i obrazovanje
 f) izboru člana Komisije za mlade i obrazovanje

15.Prijedlog Rješenja iz imovinsko-pravne oblasti broj:06/1-31-2279/17

AD-1
Vijećnička pitanja i inicijative

MUAMER DERVIŠEVIĆ – vijećnik SDA

Inicijativa:
Pokrećem  inicijativu  kojom  tražim  da  se  proslijedi  Vladi  Kantona  Sarajevo  i
nadležnom  ministarstvu  da  u  toku  2018.  godine  planira  otvaranje  Centra  za
komunalne usluge na području općine Ilijaš,  na način kako se planira otvaranje
istog u nekim drugim općinama u Kantonu Sarajevo, kako bi građanima Ilijaš bilo
omogućeno plaćanje komunalnih usluga bez provizije.

Obrazloženje: S obzirom da je općina Ilijaš jedna od udaljenijih općina od centra Kantona,
kao  i  Centra  koji  je  otvoren  u  općini  Novo  Sarajevo  za  naše  građane  općine  Ilijaš.
Navedeni  Centar  ne  predstavlja  to  za  što  je  otvoren,  s  obzirom da bi  cijena  odlaska
građana iz Ilijaša do Centra u Novom Sarajevu koštala puno više nego provizija koju bi
platili bankama za plaćanje komunalnih usluga. 

ARMIN MATORUGA – vijećnik SDA

Obzirom da mi nije odgovoreno, odnosno da mi nije dostavljen odgovor na inicijativu sa
dvije prethodne sjednice istu ponavljam u cjelosti:

Inicijativa:
1. Pokrećem  inicijativu  prema  JP  Elektroprivreda  BiH  Sarajevo  s  ciljem  izgradnje

transformatorske stanice za naselje Karaula odnosno Gornja Karaula.

Obrazloženje:  Mjesna  zajednica  Stari  Ilijaš  u  više  navrata  obraćala  se  spomenutom
preduzeću i povratnim aktom  broj 03-4-34222-34076/2012. Odgovorila je da je izgradnja
trafostanice  planirana  u  periodu  2014/2017  godine.  Obzirom  da  je  2017.  godina  na
izmaku, zanima me kada je stvarno planirana izgradnja trafostanice Karaula i do kada će
građani  Karaule  uredno  plaćati  neadekvatnu  isporuku  električne  energije  od  strane
Elektroprivrede Sarajevo.

2. Pokrećem  inicijativu  prema  nadležnoj  službi  s  ciljem  obezbjeđenja  sredstava,
odnosno rekonstrukcije spomen obilježja šehidima na Vlaškovu.

Obrazloženje:  Navedeno  spomen  obilježje  se  nalazi  u  jako  lošem  stanju,  te  je
rekonstrukciju spomenika potrebno uraditi u narednom periodu. 

ALMIR ŠPIODIĆ – vijećnik BPS-Sefer Halilović 

Inicijativa:
Pokrećem inicijativu prema Oraganizacionom odboru za obilježavanje Dana općine
Ilijaš i Dana nezavisnost Republike BiH, a ona se odnosi na slijedeće:

Obzirom  da  nam  svečanosti  povodom  obilježavanja  navedenih  praznika  u  posljednje
vrijeme sve više liče na nešto drugo, a ne na svečanosti i svake godine ovo obilježavanje

je sve siromašnije kada je u pitanju prisustvo građana. Nije dovoljno da se na polaganju
cvijeća svake godine pojavljuju isti ljudi: vijećnici i nekoliko predsjednika savjeta mjesnih
zajednica i nekoliko predstavnika udruženja. Znamo svi da je 1. Mart dan kada smo dobili
nezavisnu Republiku BiH i to je jedan od rijetkih datuma koji se može slaviti, a sve poslije
1. Mrta su obilježavanja kroz koja se s tugom i bolom sjećamo naših žrtava, ljudi koji su
dali živote za ovu zemlju kakva god da je, naša je, jer mi druge zemlje nemamo. Iz tog
razloga 1. Mart, kao Dan nezavisnosti Republike BiH  trebamo dostojanstveno proslaviti sa
bogatim,  kulturnim,  sportskim  i  zabavnim  programom  za  sve  građane  općine  Ilijaš.
Predlažem da  se  u  vrijeme predstojećih  praznika  izvriši  dekoracija  užeg  jezgra  grada
Ilijaša  sa  postojećim  ukrasnim  rasvjetnim  sadržajima  i  državnim  obilježjima.  Također,
tražim  da  se  na  manifestaciju  pozovu  sva  udruženja  i  nevladine  organizacije  koje
egzistiraju na području općine Ilijaš i  koje se finansiraju iz Budžeta općine Ilijaš da se
pridruže sa svojim članovima na obiliježavanju manifestacije. 

SEMIR DIZDAREVIĆ – samostalni vijećnik 

Inicijativa:
1. Pokrećem inicijativu da se postavi ograda ili bankina uz most u Misoči (most prije

područne škole iz pravca Mlina) koji je na rijeci Misoči iz naselja Pušine.

Obrazloženje: Nakon sanacije korita rijeke Misoče u MZ Misoča potrebno je postavljanje
zaštitne ograde oko mosta, jer trenutno nema nikakvih prepreka. To znači da u slučaju
saobraćajne nesreće u samoj blizini mosta koji je generalno uzak može doći do upadanja
vozila u rijeku i slično. Isto tako, djeca koja idu u školu su svakodnevno izložena riziku što
je nedopustivo. Molim vas da se sa obje strane mosta postavi barem po 5 m sa svake
strane, zaštitna ograda ili adekvatna bankina. 

2. Pokrećem inicijativu da se izvrši sanacija sportskog centra "Mahir Pušina-Dinko" u
Misoči, obzirom da je isti trenutno u općenito lošem stanju.

Obrazloženje:  Sportski  centar  "Mahir  Pušina-Dinko"  je  prvi  izgrađen  na  području
MZ  Misoča  i  od  same  izgradnje  i  puštanja  u  upotrebu  istog,  skoro  sve  troškove  su
finansirali  stanovnici  i  korisnici  istog. Trenutno, skoro pa cijeli  Centar, zahtjeva obnovu,
počevši od toga da je ploha za fudbal u lošem stanju, da vise limene ploče sa natpisom
Centra i da u svakom trenutku može pasti i povrijediti nekog, pa do same ograde i tribina.
Cijenimo da se radi na izgradnji novih igrališta i slično na području MZ Misoča, ali prije
investiranja u nove stvari, mišljenja sam da treba održavati postojeće. 
Zbog gore navedenog pokrećem inicijativu da se izvrši rekonstrukcija istog. 

ALAN ŠERAK – vijećnik SDP-a

Inicijativa:
Pokrećem inicijativu  da se  izvrši  inoviranje  akata  vezanim za izbore  u  mjesnim
zajednicama.

Obrazloženje:  Imajući  u vidu da smo u proteklom periodu uočili  manjkavost  akata koji
regulišu izbore u mjesnim zajednicama, potrebno je da se postojeći  akti  inoviraju prije
nego se pristupi predstojećem izbornom procesu u mjesnim zajednicama. 

AD-2 
Izvještaj o realizaciji zaključaka sa 15. sjednice

Diskutanata po ovoj tačci dnevnog reda nije bilo, pa je OV-e jednoglasno usvojilo 

Izvještaj o realizaciji zaključaka sa 15. sjednice

AD-3 
Izvještaj o realizaciji Programa rada Općinskog vijeća Ilijaš za 2017. godinu

Diskutanata po ovoj tačci dnevnog reda nije bilo, pa je OV-e jednoglasno usvojilo 

 Izvještaj o realizaciji Programa rada Općinskog vijeća Ilijaš za 2017. godinu

AD-4 
Informacija o stanju kriminaliteta, javnog reda i mira i saobraćaja na području općine Ilijaš

za 2017. godinu

AMIR HALILOVIĆ -  komandir Policijske stanice Ilijaš

Ja ću kao komandir Policijske stanice Ilijaš prezentovati Informaciju o stanju sigurnosti,
detaljnije ću obrazložiti sve segmente iz Informacije koju smo vam dostavili u pisanoj formi,
odnosno rezultate rada iz oblasti kriminaliteta, javnog reda i mira, bezbjednosti saobraćaja
na putevima općine Ilijaš za 2017. godinu sa uporednim pokazateljima u odnosu na 2016.
godinu.  Policijski  službenici  Policijske  stanice  Ilijaš  u  2017.  godini  realizovali  su  sve
zadatke i poslove iz mjesečnih i godišnjih planova rada uz dosljednu primjenu zakona,
uredbi, pravilnika i  ostalih podzakonskih akata. Za svaku aktivnost koju smo realizovali
postupljeno je planski i sačinjavane su bezbjednosne procjene i angažovan je dovoljan
broj policijskih službenika, što je rezultiralo da su svi javni skupovi na području općine Ilijaš
na kojima je bio i veći broj posjetilaca prošli uredno i bez najmanjeg incidenta, čime je
općina Ilijaš poslala jednu pozitivnu sliku dobrog stanja sigurnosti na području općine Ilijaš.
Kontinuirano  je  ostvarena  saradnja  sa  predsjedavajućim  Općinskog  vijeća,  općinskim
načelnikom i nadležnim općinskim i kantonalnim službama, što nam je doprinijelo ovakvim
stanjem sigurnosti,  odnosno da adekvatno riješimo svaki događaj.  Veliki  udio u svemu
tome ima i naš preventivni rad, gdje nastojimo da bude što manje narušavanja javnog reda
i mira, krivičnih djela, a naročito nasilja među djecom. Što se tiče kriminaliteta na području
općine Ilijaš, mogu reći da imamo znatno smanjenje krivičnih djela. U 2017. godini ukupno
je registrovano 98 krivičnih djela, u 2016. godini registrovano je 132 krivična djela, što je
manje  za  32  krivična  djela.  Od  98  krivičnih  djela  koja  su  izvršena  u  2017.  godini
rasvjetljeno je 85 krivičnih djela, što u procentima iznosi 95,50%. Od izvršenih krivičnih
djela, najviše je bilo protiv imovine, to jest teških krađa. U 2017. godini izvršeno je 31 djelo
teške krađe, a u 2016. godini su izvršena 42 krivična djela, što je manje za 11 krivičnih
djela. U 2017. godini rasvjetljeno je 34 krivičnih djela teških krađa, što znači da smo u
2017. godini rasvjetlili krivična djela iz prethodne godine. Također, mogu konstatovati da je
u 2017. godini došlo do smanjenje krivičnih djela krađa. U 2017. godini izvršeno je 17 djela
krivičnih krađa, a u 2016. godini 21 krivično djelo. Također, smanjen je broj krivičnih djela
nasilja u porodici, u 2017. godini bilo je 8 krivičnih djela nasilja u porodici, a u 2016. godini
17 krivičnih djela nasilja. Smanjen je broj krivičnih djela ugrožavanja sigurnosti, u 2017.

godini  bila su 3 krivična djela ugrožavanja sigurnosti,  a u 2016. godini  13 takvih djela.
Smanjen je broj krivičnih djela razbojništva, u 2017. godini bilo je jedno djelo razbojništva,
a  u  2016.  godini  izvršena  3  takva  djela.  Smanjenju  broja  izvršenih  krivičnih  djela  na
području općine Ilijaš doprinio je preventivni rad policijske službe Ilijaš. Policijske patrole
su se u kritično vrijeme nalazile u neposrednoj blizini objekata, koje bi eventualno mogle
biti meta za izvršenje krivičnih djela, tako da ste često mogli primijetiti policijske službenike
u  neposrednoj  blizini  tržnih  centara,  naročito  pred  kraj  radnog  vremena.  Prisustvo
policijskih službenika naročito je bilo izraženo u vrijeme novogodišnjih i vjerskih praznika,
kada  najviše  dolazi  do  izvršenja  krivičnih  djela.  U  2017.  godini  smo  kod  više  osoba
pronašli  opojne  droge,  podnešeno  je  6  izvještaja  o  izvršenom  krivičnom  djelu  zbog
posjedovanja  i  omogućavanja  opojnih  droga,  dok  je  u  2016.  godini  podnešen  jedan
izvještaj. S obzirom na činjenice koje sam iznio, generalno se može dati pozitivna ocjena
stopi kriminaliteta na području općine Ilijaš. Što se tiče oblasti javnog reda i mira, u 2017.
godini  registrovali  su izvršenje sa 60 prekršaja,  što  je  u odnosu na 2016 manje za 2
prekršaja. U registrovanih 60 slučajeva, u 50 slučajeva podnešene su prekršajne prijave ili
izdati nalozi protiv 66 lica, dok je evidentirano 10 prekršaja (posjedovanje gasnog oružja
bez  odobrenja  i  predmeta  za  nanošenje  tjelesnih  povreda)  po  Zakonu  o  nabavljanju,
držanju  i  nošenju  oružja  i  municije.  U  strukturi  prekršaja  protiv  javnog  reda  i  mira
najbrojnije  su  tuče  –  20,  a  slijede  naročito  drsko  ponašanje   -  12,  prosjačenja   -  7,
omalovažavanje  OSL-a   -  5  itd.  Najveći  broj  ovih  prekršaja  izvršen je  na  ulici   -  41.
Navedeni prekršaji su propisani Zakonom o prekršajima protiv javnog reda i mira Kantona
Sarajevo. U vezi sigurnosti saobraćaja na putevima u 2017. godini na putevima općine
Ilijaš evidentirano je 307 saobraćajnih nezgoda, što je za 71 saobraćajnu nezgodu manje u
odnosu na 2016. godinu. Što se tiče statističkih pokazatelja za povrijeđena lica u 2017.
godini 2 lica su smrtno stradala, također i u 2016. godini su 2 lica smrtno stradala, 58 lica
je zadobilo lakše tjelesne povrede, a u 2016. godini 61 lice je zadobilo lakše povrede, dok
je 5 lica zadobilo teške tjelesne povrede, a u 2016. godini 3 lica zadobila teške tjelesne
povrede.  Do  smanjenja  broja  saobraćajnih  nezgoda  naročito  je  došlo  u  naseljenim
mjestima, rezultat je to sada, što policijske patrole stalno vrše obilazak naseljenih mjesta i
vrše kontrolu vozila i vozača po naseljima. Također, sada patrole rade sa radarom i po
lokalnim putevima, po naseljima Misoča, Mrakovo, Luka, Gajevi, Crna Rijeka itd, sve u
cilju preventivnog djelovanja na vozače da ne voze po naseljenim mjestima brzo i kako bi
pješaci i učenici bili bezbjedni prilikom odlaska i dolaska iz škole. Rezultat pojačanog rada
policijskih  patrola  na  terenu  vidljiv  je  u  činjenici  da  smo  u  2017.  godini  imali  21.270
kontrolisanih  motornih  vozila,  dok  je  u  2016.  godini  bilo  16.242  kontrolisana  vozila.
U izvještajnom periodu, u 2017. godini registrovano izvršenje ukupno 6.666 prekršaja, dok
je u 2016. godini taj broj iznosio 5.516. Na osnovu iznesenih podataka evidentno je da je
došlo do smanjenja saobraćajnih nezgoda, te se može izvesti  zaključak da je stanje i
sigurnost saobraćaja stabilno. Što se tiče javnih skupova, tokom 2017. godine policijski
službenici su izvršili osiguranje 151 javnog skupa    sportske, kulturne i druge prirode, što
je za 8 osiguranja više nego u 2016. godini kojom prilikom je angažovano 370 policijskih
službenika. Za vrijeme održavanja ovih skupova nije dolazilo do narušavanja javnog reda i
mira.  Veliku  pažnju  također  pridajemo  i  učenicima,  svako  jutro  prije  polaska  školske
nastave, kao i za vrijeme odmora policijski službenici u skladu sa našim mogućnostima se
nalaze u neposrednoj blizini škole i na raskrsnicama, kako bi djeca što bezbjednija bila
prilikom dolaska i odlaska iz škole. Također vršimo edukaciju djece u oblasti  sigurnosti
saobraćaja i poduzimamo sve mjere iz naše nadležnosti kako bi pješaci i učenici bilo što
bezbjedniji  u  saobraćaju.  Rekao  sam  da   Policijska  stanica  Ilijaš  ima  veoma  dobru
saradnju sa općinom Ilijaš i zahvaljujući takvoj saradnji stanje na području općine Ilijaš je

7



zadovoljavajuće u svim segmentima.  Vid dobre saradnje ogleda se i  u  činjenici  da je
općinski  načelnik  i  predsjedavajući  Općinskog  vijeća  podržali  naš  prijedlog  da  se  na
području  općine  Ilijaš  instalira  video  nadzor,  što  bi  još  više  doprinijelo  da  sigurnosna
situacija bude što bolja, te također da turisti, koji  su sve više na području općine Ilijaš,
imaju pozitivnu sliku kao jednog lijepog, čistog i mirnog grada. Na kraju vas želim upoznati
sa činjenicama koje nisu predmet ove Informacije.  Mi  smo sa našim efektivnim radom
nastavili  i  u  ovoj  godini.  U  januaru  mjesecu  2018.  godine  uhapsili  smo  dvije  grupe
izvršilaca  krivičnih  djela  iz  Sarajeva  koji  su  vršili  krivična  djela  teških  krađa  kuća  na
području općine Ilijaš.  Jedna grupa je  uhapšena,  prilikom vršenja krivičnih  djela  teških
krađa u kuće na Vlaškovu, a druga grupa je uhapšena koja je vršila teške krađe  kuća na
području naselja Lješevo, Malešići i Sovrle. To je sve rezultat pravovremenog i efikasnog
rada policijskih službenika i dobre saradnje sa građanima.

HALID DIZDAREVIĆ – vijećnik SDA

Ja želim da pohvalim ovaj Izvještaj i informaciju o stanju kriminaliteta na području općine
Ilijaš, drago mi je da ide u pozitivnom pravcu. Građani se mogu osjećati sigurnije sa ovim
novim menadžmentom i komandirom Halilovićem. Uzimajući pregled ovih tabela, zaista
moram pohvaliti da je rasvjetljeno 34 teške krađe, uzimajući u obzir da je 2016. godine
samo 3 rasvjetljeno, građanima zaista uliva sigurnost. Praksa je bila generalno da građani
ne prijavljuju  krađe,  jer  nisu  imali  povjerenja  i  nisu se rasvjetljavali  slučajevi,  sada se
građani mogu sigurno osjećati, ne samo na osnovu teških krađa. Zaista sve je pohvalno,
želim  vam  dalji  uspjeh,  mogu  sugerisati  samo  da  ukoliko  imate  mogućnost  da  vaše
policijske službe usmjerite malo na kontrolisanje kladionica. Vi znate da se maloljetnička
delikvencija tu stvara, da moramo preventivno djelovati,  ja ne sumnjam da vi  to dobro
radite i želim samo da nastavite i dalje.

SEMIR DIZDAREVIĆ – samostalni vijećnik

Ja bih samo da čestitam komandiru Haliloviću na ovim impozantnim rezultatima, ovo je
nešto što je vrijedno pažnje i što treba predstaviti široj javnosti. Vama i vašim saradnicima
želim lični  uspjeh i  mislim da će vam čak malo i  biti  teško u 2018. godini  postići  ovaj
rezultat rada kao što ste u prethodnoj godini.

EDHEM HASANOVIĆ – vijećnik GS-a

Ja  se  zahvaljujem komandiru  Amiru  Haliloviću.  Može  mu se  svaki  građanim obratiti  i
svakoga će primiti. Posebno želim da pohvalim Odjeljenje kriminalističke policije odnosno
OKP Ilijaš o dobrom radu i saradnji sa svim građanima. Također, moramo malo apelovati i
građane, da svaki građanin bude policajac, jer mi imamo malo patrola na području općine
Ilijaš, teško je to pokriti sve, zato svaki građanin treba da čim nešto primijeti da prijavi, jer
dosta ćemo olakšati ljudima posao, jer su zaista za saradnju i sve pohvale za Policijsku
stanicu Ilijaš. 

MUAMER DERVIŠEVIĆ – vijećnik SDA

Želim da četitam komandiru Haliloviću i samo jedno pitanje vezano za Policijsku stanicu
Srednje, odnosno ispostavu Srednje. Imamo li informaciju hoće li ići sa gradnjom u toku
ove godine i stavljanje u funkciju?

AMIR HALILOVIĆ - komandir Policijske stanice Ilijaš

Hvala vam na podršci i čestitkama, osvrnut ću se na prvo pitanje vezano za kladionice.
Mi nastojimo i radimo sve po tom pitanju. Što se tiče Policijske stanice Srednje, koliko mi
je poznato Ministarstvo unutrašnjih poslova je odvojilo dio novčanih sredstava za izgradnju
policijskog odjeljenja u Srednjem i nadam se da će se dosta toga u ovoj godini realizovati.

Diskutanata po ovoj tačci dnevnog reda više nije bilo, pa je OV-e primilo k znanju
   

 Informaciju o stanju kriminaliteta, javnog reda i mira i saobraćaja na području općine
                                                 Ilijaš za 2017. godinu 

                                                               AD-5 
 Izvještaj o rješavanju upravnih stvari u upravnom postupku za 2017. godinu

Diskutanata po ovoj tačci dnevnog reda nije bilo, pa je OV-e jednoglasno usvojilo 

         Izvještaj o rješavanju upravnih stvari u upravnom postupku za 2017. godinu

                                                               AD-6
Prijedlog Odluke o visini bazne cijene za određivanje naknade za uređenje građevinskog

zemljišta na području općine Ilijaš za 2018. godinu

Diskutanata po ovoj tačci dnevnog reda nije bilo, pa je OV-e jednoglasno usvojilo 

Odluku o visini bazne cijene za određivanje naknade za uređenje građevinskog zemljišta
na području općine Ilijaš za 2018. godinu

                                                               AD-7
Prijedlog Odluke o utvrđivanju prosječne konačne građevinske cijene 1m2 korisne
stambene površine u stambenoj izgradnji na području općine Ilijaš za 2018. godinu

Diskutanata po ovoj tačci dnevnog reda nije bilo, pa je OV-e jednoglasno usvojilo 

Odluku o utvrđivanju prosječne konačne građevinske cijene 1m2 korisne stambene
površine u stambenoj izgradnji na području općine Ilijaš za 2018. godinu

                                                               AD-8
Prijedlog Odluke o utvrđivanju raspona cijena za neizgrađeno građevinsko zemljište prema

zonama građevinskog zemljišta u općini Ilijaš za 2018. godinu

Diskutanata po ovoj tačci dnevnog reda nije bilo, pa je OV-e jednoglasno usvojilo 

Odluke o utvrđivanju raspona cijena za neizgrađeno građevinsko zemljište prema zonama
građevinskog zemljišta u općini Ilijaš za 2018. godinu

                                                              AD-9
                                    Prijedlog Odluke o visini komunalnih taksa

MERIMA OSMANOVIĆ – pomoćnik načelnika 

Prijedlog Odluke o visini  komunlanih taksa u suštini  predstavlja  prečišćeni  tekst  ranije
donesenih Odluka Općinskog vijeća koje tretiraju ovu oblast uz određene korekcije, koje
se odnose na način plaćanja zone, odnosno tarife i njihovog usaglašavanja sa zakonskim
odredbama. Ranijom Odlukom koja je donesena 2013. godine Općinsko vijeće je utvrdilo
dvije  zone.  Korekcija  koja  se  predlaže  ovom  Odlukom  je  da  sve  što  je  u  obuhvatu
magistralne ceste M18, a koja predstavlja šire područje Nišića iz srednje zone, je da ovom
Odlukom iz prve zone se prebacuje u drugu zonu. Prijedlogom ove Odluke uvodi  se i
odredba da se poduzetnicima sa područja općine Ilijaš, koji  prvi put pokreću privrednu
djelatnost uvodi oslobađanje plaćanja komunalne takse u trajanju od godinu dana od dana
osnivanja,  što  nije  bilo  definisano  ranijim  Odlukama  u  kojima  je  rješenje  bilo,  da  je
oslobođen plaćanja takse u godini u kojoj je osnovano. Za razliku od ranijih godina, ovim
prijedlogom  rješenja,  uvodi  se  rješenje  naplate  komunalne  takse  srazmjerno  periodu
isticanja komunalne takse do kraja godine. Ranije odluke nisu tretirale i kategoriju trgovac
pojedinac, znamo da Zakonom u unutrašnjoj trgovini uvodi se ova kategorija, tako da se i
ovom Odlukom o komunalnim taksama tretira  trgovac pojedinac.  I  na kraju  određenih
tarifnih  platnih  taksa,  izvršeno  je  usklađivanje  sa  Zakonom  o  komunalnim  taksama  i
predlažemo Općinskom vijeću da istu usvoji.

ALAN ŠERAK – vijećnik SDP-a

Želim da konstatujem da se skrene pažnja gospodinu koji se nalazi u Komisiji za Statut i
propise, da je njegov posao u toj Komisiji da gleda samu proceduru po pitanju zakonitosti
akata koje mi donosimo, da se političkih stavova lične prirode ubuduće suzdrži, jer ovo što
je on ovdje napisao, razlog zbog kojih nije glasao je po meni lične prirode, a nikako pitanje
onoga o čemu treba Općinsko vijeće da raspravlja.

Diskutanata po ovoj tačci dnevnog reda više nije bilo, pa je OV-e većinom glasova usvojilo 

                                        Odluku o visini komunalnih taksa

                                                            AD-10 
Prijedlog Odluke o dodjeli javnih priznanja općine Ilijaš za 2017. godinu

MAHIR DEVIĆ – predsjedavajući 

Ja sam kontaktirao predsjednicu komisije Šeherzadu Ćosić, da bude prisutna na današnjoj
sjednici i zamolila me je ukoliko je bilo moguće da ne prisustvuje sjednici OV-a, obzirom da
radi u prosvjeti i da ne gubi časove, jer nismo znali u koliko sati će sjednica biti tačno. Ona
je napisala sve u Izvještaju o radu Komisije koji ste dobili u materijalu i evidentirano je koji
su prijedlozi za dvije pojedinačne i jednu kolektivnu nagradu. Također, imali smo prijedlog
vezan za predsjednike savjeta mjesnih zajednica koji  su učestvovali  u ovom projektu i
obezbjedili određena sredstva u saradnji sa općinom za svoje lokalne zajednice. Mjesna
zajednica  Luka  predložila  Durmić  Saudina,  Malonogometni  klub  također,  Stranka
demokratske  akcije  predložila  doktora  Jasmina  Halebića,  Mjesna  zajednica  Stari  Ilijaš

predložila  je  Saudina  Durmića,  Stonoteniski  klub  "Hašim  Spahić"  predložio  Saudina
Durmića,  JU osnovna  škola  "Stari  Ilijaš"  predložila  osnovnu  školu  "Hašim Spahić",  za
dodjelu  kolektivne  nagrade,  BZK  preporod  Općinsko  društvo  Ilijaš  predložilo  osnovnu
školu  "Hašim  Spahić",  za  kolektivnu  nagradu,  Općinski  odbor  BPS  –  Sefer  Halilović
predložio  ove Mjesne zajednice  da se  na neki  način  povede o  njima računa,  Mjesna
zajednica Mrakovo predložila Mjesnu zajednicu Mrakovo. Na osnovu navedenih prijedloga,
s  obzirom da  je  Komisija  imala  samo dvije  pojedinačne  nagrade,  oni  su  u  prijedlogu
Odluke koju ste  dobili,  predložili  kolegu Saudina Durmića i  ministra  Kantona Sarajevo
doktora Jasmina Halebića. Za kolektivnu plaketu je predložena JU osnovna škola "Hašim
Spahić" Ilijaš i također je Zaključak Komisije za kojeg ja cijenim da bi ga i Općinsko vijeće
moglo podržati, koji bi bio korektan da donesemo da se zahvalnice dodjele ovim Mjesnim
zajednicama koje su učestvovale u UNDP projektu. Mislim da bi smo na taj način napravili
jednu  obuhvatnu  odluku.  Vi  znate  da  se  za  Odluku  glasa  u  paketu,  ne  glasa  se
pojedinačno.  

ALAN ŠERAK – vijećnik SDP-a

Vezano za predsjednicu Komisije, ovo je ne znam koja po redu sjednica Općinskog vijeća,
gdje mi usvajamo ove nagrade,  a da nemamo nikog ispred predlagača, jer  sam imao
određenih pitanja za dotičnu predsjednicu, tako da ubuduće ću vas zamoliti da povedete
računa svakako i da se sa njom uskladite, pa ako ništa pomjeranjem tačke dnevnog reda
po pitanju ovih prijedloga. Ima nekih stvari  koje mi nisu uistinu jasne i volio bih da se
danas  izjasnimo  pojedinačno  o  određenim  prijedlozima,  ali  ako  ne  može  onda  ćemo
glasati u paketu.           
                   
Diskutanata po ovoj tačci dnevnog reda više nije bilo (iz glasanja se izuzeo vijećnik Saudin
Durmić), pa je OV-e jednoglasno donijelo 

Odluku o dodjeli javnih priznanja općine Ilijaš za 2017. godinu

uz

Z A K LJ U Č A K

Kojim traži da se izvrši dodjela pojedinačnih zahvalnica Mjesnim zajednicama predloženim
od strane OO BPS-Sefer Halilović Ilijaš: Mjesna zajednica Podlugovi (koordinator projekta
Almir  Špiodić),  Mjesna  zajednica  Mrakovo  (koordinator  projekta  Mehmed  Smajlović),
Mjesna zajednica  Ilijaš Grad (koordinator  projekta Meho Mešetović),  Mjesna zajednica
Stari Ilijaš (koordinator projekta Armin Matoruga), Mjesna zajednica Misoča (koordinator
projekta  Alen  Matoruga)  i  Mjesna  zajednica  Srednje  (koordinator  projekta  Senad
Kovačević),  obzirom  da  su  kroz  projekte  UNDP  koji  su  realizovani  po  mjesnim
zajednicama u 2017. godini doprinijeli razvoju općine Ilijaš u vrijednosti preko 120.000,00
KM, a koji su finansirale Vlade Švedske i Švicarske.

AD-11 
Prijedlog Odluke o izmjeni Odluke o zonama sanitarne zaštite i zaštitnim mjerama za

izvorište Junakovac

Diskutanata po ovoj tačci dnevnog reda nije bilo, pa je OV-e jednoglasno donijelo 
 

  Odluku o izmjeni Odluke o zonama sanitarne zaštite i zaštitnim mjerama za izvorište       
                                                               Junakovac 

AD-12 
Prijedlog Izmjena Odluke o pristupanju izradi Izmjena i dopuna Regulacionog plana

Banovac

Diskutanata po ovoj tačci dnevnog reda nije bilo, pa je OV-e jednoglasno donijelo 

 Izmjenu Odluke o pristupanju izradi Izmjena i dopuna Regulacionog plana Banovac
 

AD-13 
Prijedlog Odluke o davanju saglasnosti za raskid ugovora 

SADETA BRKIĆ – pomoćnik načelnika

Raskidanje ugovora zaključenog 26.02.2016. godine, ugovor je o kupoprodaji gdje je istom
prilikom  zaključen  ugovor  o  kupoprodaji  parcele  u  Alića  Gaju  površine  577  kvadrata.
U međuvremenu, nakon izmirenja svih ugovorenih izmjena, kupac Džinić Alija je iz nekih
ličnih razloga izgubio motiv da gradi na navedenoj parceli. U međuvremenu on se razbolio
i  podnio  je  zahtjev  da  raskinemo  ugovor.  Zakon  daje  mogućnost  raskida  zaključenog
ugovora  o  kupoprodaji.  Obzirom  da  su  delikatni  razlozi  zbog  čega  se  to  ovdje  čini,
ja  predlažem da se  donese ova Odluka  u  prijedlogu,  s  tim da  se  njemu vraća  iznos
kupoprodajne cijene koji je uplaćen u iznosu od 22.215 KM, a iznos kapare koju je dao
prethodno kod učešća licitacije se zadržava.

Diskutanata po ovoj tačci dnevnog reda više nije bilo, pa je OV-e jednoglasno donijelo 

Odluku o davanju saglasnosti za raskid ugovora 

AD-14 
Prijedlog Rješenja o:

a) razrješenju člana Komisije za statut i propise
      b) izboru člana Komisije za statut i propise
             c) razrješenju člana, a time i predsjednika Komisije za prostorno 

      uređenje, stambeno-komunalne poslove i ekologiju
               d) izboru člana, a time i predsjednika Komisije za prostorno uređenje,

stambeno-komunalne poslove i ekologiju
        e) razrješenju člana Komisije za mlade i obrazovanje

 f) izboru člana Komisije za mlade i obrazovanje

RASIM ŠEHIĆ – vijećnik SDA

U pitanju je proceduralna stvar,  Komisija je na svom zasjedanju dobila tri  zahtjeva od
pomenutih  političkih  partija  SBB,  BPS-a  i  GS-a.  Kao  što  je  ovdje  u  materijalu  vama
dostavljeno, u pitanju su Komisija za Statut i propise, gdje se razrješava dužnosti Alen
Bajić  a  imenuje  se  Đemo  Beganović,  Komisija  za  prostorno  uređenje,  stambeno-
komunalne  poslove  i  ekologiju,  predstavnik  Građanskog  saveza  Dženan  Velić  se
razrješava dužnosti, a imenuje se Suljić Šifa i treća Komisija za mlade i obrazovanje gdje
se razrješava predstavnik BPS-a Mirnes Džozić, a imenuje Ejub Baltić. Komisija nije imala
primjedbi po već utvrđenim kvotama, koje je Vijeće usvojilo na prvom zasjedanju. Mi nismo
htjeli da se miješamo u te stvari i dvije tačke smo usvojili jednoglasno, na trećoj kolega
Alan  Šerak,  kao  član  Komisije  se  izuzeo  iz  glasanja,  što  znači  da  smo  prve  dvije
jednoglasno usvojili, a treću sa 4 glasa ZA i jednim izuzećem. 

MAHIR DEVIĆ – predsjedavajući

Predložio je zaključak da se u kompletu glasa za sva predložena rješenja, što je OV-e
jednoglasno podržalo. Zatim je dao na glasanje predložena rješenja. 
Općinsko vijeće je jednoglasno donijelo 

Rješenja o:
a) razrješenju člana Komisije za statut i propise

      b) izboru člana Komisije za statut i propise
             c) razrješenju člana, a time i predsjednika Komisije za prostorno 

      uređenje, stambeno-komunalne poslove i ekologiju
               d) izboru člana, a time i predsjednika Komisije za prostorno uređenje,

stambeno-komunalne poslove i ekologiju
        e) razrješenju člana Komisije za mlade i obrazovanje

 f) izboru člana Komisije za mlade i obrazovanje

AD-15 
Prijedlog Rješenja iz imovinsko-pravne oblasti broj:06/1-31-2279/17

Diskutanata po ovoj tačci dnevnog reda nije bilo, pa je OV-e jednoglasno donijelo 

    Rješenja iz imovinsko-pravne oblasti broj:06/1-31-2279/17

Nakon što  je  iscrpljen  dnevni  red,  predsjedavajući  Mahir  Dević  zaključio  je  šesnaestu
sjednicu OV-a Ilijaš u 11:10h.
 
Zapisničar:                                           PREDSJEDAVAJUĆI
Maida Habibović                                            OPĆINSKOG VIJEĆA ILIJAŠ        

                                   _________________________
                                                                 Mahir Dević, prof.

********************************************************************************
Ul. 126. ilijaške brigade br. 6, 71380 Ilijaš
Tel. ++387 33 580-620, 580-698, fax. 400-505, 
Transakcijski račun kod VAKUFSKE BANKE,d.d. Sarajevo:1602000000710645 

e-mail ov@ilijas.ba
Broj certifikata:20938

